Бухоро давлат университети “Иқтисодиёт ва туризм” факультети томонидан 2024 йил 25 май куни “Миллий иқтисодиёт барқарорлигини таъминлашнинг долзарб масалалари ва ҳудудларни мутаносиб ривожлантиришнинг устувор йўналишлари” мавзусида Республика илмий-амалий анжумани
ҲИСОБОТИ
1. Анжуман мавзуси. “Миллий иқтисодиёт барқарорлигини таъминлашнинг долзарб масалалари ва ҳудудларни мутаносиб ривожлантиришнинг устувор йўналишлари” “Актуальные вопросы обеспечения стабильности национальной экономики и приоритетные направления пропорционального развития регионов”.
2. Анжуман мақоми. Республика миқёсидаги илмий-амалий анжуман.

3. Илмий ва илмий-амалий анжуманни ўтказиш учун асос бўлган Ўзбекистон Республикаси Президенти фармонлари, қарорлари, Вазирлар Маҳкамаси қарорлари, фармойишлари ёки бошқа манбалар.
Ўзбекистон Республикаси Президентининг 2022 йил 28 январдаги “2022 - 2026 йилларга мўлжалланган Янги Ўзбекистоннинг тараққиёт стратегияси тўғрисида”ги ПФ-60 сонли Фармони асос қилиб олинди.
4. Анжуманнинг илмий йўналиши, мақсад ва вазифалари.

Юқорида келтирилган Фармонда қуйидаги ўта долзарб бўлган иқтисодий вазифалар белгилаб берилган:

иқтисодиёт тармоқларида барқарор юқори ўсиш суръатларини таъминлаш орқали келгуси беш йилда аҳоли жон бошига ялпи ички маҳсулотни - 1,6 баравар ва 2030 йилга бориб аҳоли жон бошига тўғри келадиган даромадни 4 минг АҚШ долларидан ошириш ҳамда «даромади ўртачадан юқори бўлган давлатлар» қаторига кириш учун замин яратиш;
миллий иқтисодиёт барқарорлигини таъминлаш ва ялпи ички маҳсулотда саноат улушини оширишга қаратилган саноат сиёсатини давом эттириб, саноат маҳсулотларини ишлаб чиқариш ҳажмини 1,4 бараварга ошириш;
рақамли иқтисодиётни асосий «драйвер» соҳага айлантириб, унинг ҳажмини камида 2,5 баравар оширишга қаратилган ишларни олиб бориш;

мамлакатда инвестиция муҳитини янада яхшилаш ва унинг жозибадорлигини ошириш, келгуси беш йилда 120 миллиард АҚШ доллари, жумладан 70 миллиард доллар хорижий инвестицияларни жалб этиш чораларини кўриш;

иқтисодиётда молиявий ресурсларни кўпайтириш мақсадида, келгуси 5 йилда фонд бозори айланмасини 200 миллион АҚШ долларидан 7 миллиард АҚШ долларига етказиш;
республиканинг экспорт салоҳиятини ошириш орқали 2026 йилда республика экспорт ҳажмларини 30 миллиард АҚШ долларига етказиш;
тадбиркорлик фаолиятини ташкил қилиш ва доимий даромад манбаларини шакллантириш учун шароитлар яратиш, хусусий секторнинг Ялпи ички маҳсулотдаги улушини 80 фоизга ва экспортдаги улушини 60 фоизга етказиш;
ҳудудларни мутаносиб ривожлантириш орқали ҳудудий иқтисодиётни 1,4 - 1,6 бараварга ошириш;
ҳудудларнинг муҳандислик-коммуникация ва ижтимоий инфратузилма тизимини ҳамда хизмат кўрсатиш ва сервис соҳаларини ривожлантириш.
Қайд этиб ўтилган масалалар ва жаҳон миқёсидаги мураккаб жараёнларни ҳамда мамлакатимиз босиб ўтган тараққиёт натижаларини чуқур таҳлил қилган ҳолда кейинги йилларда ҳам миллий иқтисодиётни жадал ва ҳудудларни мутаносиб ривожлантириш юзасидан илмий таклиф ва амалий тавсияларни ишлаб чиқиш, бунинг учун эса, илмий жаоатчилик билан ўзаро кенг фикр алмашиш мазкур анжуманнинг анжуманнинг асосий мақсади ҳисобланади.

Ушбу тадбирда республика ёш тадқиқотчиларнинг тажрибалари ўрганилди, муҳокама этилди ва замонавий иқтисодий тадқиқотлар бўйича илмий натижалар ва улардан фойдаланиш бўйича тавсиялар шакллантирилди ҳамда замонавий тадқиқотлар, методология ва усулларни республикамизнинг турли жабҳаларида жорий этиш бўйича муаммолар ва уларнинг ечимлари бўйича хулоса ҳамда таклифлар тайёрланди.

5. Муҳокама қилинган муаммолар.

Мазкур республика илмий-техник анжуманда қўйидаги муаммолар муҳокама қилинади:

·  Миллий иқтисодиётнинг барқарорлигини таъминлаш, мамлакатда инвестиция муҳитини янада яхшилаш ва унинг жозибадорлигини оширишнинг устувор йўналишлари.

·  Ҳудудларни мутаносиб ривожлантириш ва уларнинг ички салоҳиятидан самарали фойдаланишнинг устувор йўналишлари.

·  Ҳудудларда тадбиркорлик фаолиятини ташкил қилиш ва хусусий секторнинг ролини янада оширишнинг долзарб масалалари.

·  Иқтисодиётнинг етакчи тармоқларида юқори иқтисодий ўсиш суръатларини таъминлаш ва уларнинг самарадорлигини ошириш.

·  Республика молия-банк тизимининг дозарб муаммолари ва уларни бартараф этишнинг устувор йўналишлари.

·  Аҳолининг ижтимоий ҳимояга муҳтож тоифаларини моддий қўллаб-қувватлаш тизимини янада такомиллаштириш ва уларнинг доимий даромад манбаларини шакллантиришнинг устувор йўналишлари.

·  Республикада рақамли иқтисодиёт ва сунъий интеллектни ривожлантиришнинг долзарб масалалари ва устувор йўналишлари.

6. Ўтказиладиган анжуманнинг Давлат илмий-техника дастурлари, халқаро илмий ҳамкорлик дастурлари билан боғлиқлиги.

Мазкур анжуман Давлат илмий-техник дастурлар доирасида бажарилаётган лойиҳалар ҳамда халқаро илмий лойиҳалар билан узвий боғлиқ.
7. Анжуман натижаларидан кутилаётган илмий, ижтимоий ва иқтисодий самарадорлик.
Анжуманда кутилаётган илмий натижаси сифатида Ўзбекистонда “2022-2026 йилларга мўлжалланган Янги Ўзбекистоннинг тараққиёт стратегияси”да амалга оширишга оид Давлат Дастури” да белгиланган вазифалар доирасида илмий асосланган таклиф ва амалий тавсиялар ишлаб чиқилади.
Ижтимоий натижаси - “Миллий иқтисодиёт барқарорлигини таъминлашнинг долзарб масалалари ва ҳудудларни мутаносиб ривожлантиришнинг устувор йўналишлари” мавзусидаги республика анжумани доирасида аҳолининг ижтимоий ҳимояга муҳтож тоифаларини моддий қўллаб-қувватлаш тизимини янада такомиллаштириш бўйича илмий таклиф ва амалий тавсиялар шакллантирилади.
Иқтисодий самара - “Миллий иқтисодиёт барқарорлигини таъминлашнинг долзарб масалалари ва ҳудудларни мутаносиб ривожлантиришнинг устувор йўналишлари” мавзусидаги республика анжумани доирасида миллий иқтисодиётнинг барқарорликни таъминлаш ва инвестиция муҳитини янада яхшилашнинг устувор йўналишлари, ҳудудларни барқарор ривожлантириш ва уларнинг туристик салоҳиятидан самарали фойдаланишнинг долзарб масалалари ҳамда иқтисодиётнинг етакчи тармоқларида барқарор юқори ўсиш суръатларини таъминлаш ва уларнинг энергия самарадорлигини ошириш йўналишлари ҳамда “Биоиқтисодиёт”ни ривожлантириш бўйича республика ва ҳудуд миқёсидаги имкониятлар даражаси аниқланди.

8. Анжуманда ёш олимлар, магистрлар, мутахассислар, мустақил изланувчилар, таянч докторантлар ва докторантларнинг иштирок этиши.
Мазкур халқаро анжуманга маҳаллий мутахассислар, соҳаларнинг малакали кадрлари билан бир қаторда бошқа хорижий давлатларнинг нуфузли олий таълим муассасалари (Франция давлатидан Thierry Joel Messi ўзининг “Approches modernes pour assurer la stabilité de l’économie nationale” маърузаси билан иштирок этди) ва ташкилотларидан олимлар ва профессор-ўқитувчилари ҳам ташриф буюрди.
9. Анжуманни ўтказишда республикада мавжуд соҳа ташкилотларининг иштироки.
Мазкур анжуманда Бухоро вилояти ҳокимлиги, Ўзбекистон Республикаси Президенти ҳузуридаги Статистика агентлиги Бухоро вилояти Статистика бошқармаси, Ипак йўли Ҳиссадорлик тижорат инвестиция банкининг Бухоро вилояти бошқармаси ҳамда “Ўзбекинвест” экспорт-импорт суғурта компаниясидан бир қатор меҳмонлар ташриф буюришди ва республикамизнинг бир қатор етакчи олий ўқув юртларининг олимлари, илмий тадқиқотчилари ҳамда магистрантлари ўз мақола ва маърузалари билан иштирок этдилар, жумладан:

Бухоро вилоят ҳокимининг биринчи ўринбосари Аҳмедов Ботир Илҳомович “Бухоро вилояти ҳудудий ривожланиш кўрсаткичлари ва уларнинг таҳлили” маърузаси билан, “Ўзбекинвест” экспорт-импорт суғурта компанияси бош мутахасиси Наимов Иззатулло Маликович “Миллий иқтисодиётнинг барқарорлигини таъминлашда суғуртанинг роли” маърузаси билан, Ипак йўли Ҳиссадорлик тижорат инвестиция банкининг Бухоро вилоят бошқармаси бошлиқ ўринбосари, Авлиёқулов Анвар Иброҳимович “Ҳудудий иқтисодий барқарорликни таъминлашда тижорат банкларининг ролини ошириш масалалари” маърузаси билан, Бухоро вилоят статистика бошқармаси Бухгалтерия ҳисоби ва молиявий ишлар бўлими бошлиғи Обидов Сулаймон Олимович “Бухоро вилояти ижтимоий-иқтисодий ривожланишининг иқтисодий - статистик таҳлили ва прогноз кўрсаткичлари” маърузаси билан ҳамда Бухоро давлат университети “Иқтисодиёт ва туризм” факультети “Яшил иқтисодиёт ва агробизнес” кафедраси доценти, и.ф.н. Орипов Махмуд Ашурович “Ўзбекистонда “Биоиқтисодиёт”ни ривожлантириш - миллий иқтисодиётнинг барқарор ривожланишини таъминлаш омили сифатида” каби маърузалар билан ялпи мажлисда маъруза қилдилар.
Анжуман якунида қабул қилинган қарор ва тавсиялар ва кутилаётган натижалар:

Олимлар ва амалиётчилардан иборат ишчи гуруҳ тузилади. Бунда амалиёт ва назария уйғунлиги таъминланади, хўжалик шартномаси ва грантларни қўлга киритиш имконияти яратилади. Мазкур масала ҳокимият билан келишилган ҳолда ҳафтада бир кун йиғилиш ташкил этган ҳолда амалга оширилади.

Иқтисодчи олимларнинг педагогик маҳорати хорижда амалга оширилади. Бунда хориж тажрибаси ўрганилади ва қўлга киритилган тажриба миллий ўқув жараёнига татбиқ этилади. Мазкур масала етакчи хорижий олий ўқув юртларида стажировка ўташ орқали амалга оширилади.

Бухоро вилоятининг ички туризм салоҳиятидан самарали фойдаланилади. Бунда Когон ва Ромитан туманларининг туризм салоҳиятидан самарали фойдаланиш бўйича илмий таклиф ва амалий тавсиялар ишлаб чиқилади. Мазкур масала Иқтисодиёт ва туризм факультетида ишчи гуруҳ шакллантирган ҳолда Ромитан ва Когон туманларига чиқиб, уларнинг туристик имкониятлари таҳлил этилади.
Анжуманда кутилаётган илмий натижаси сифатида Ўзбекистонда “2022-2026 йилларга мўлжалланган Янги Ўзбекистоннинг тараққиёт стратегияси”да амалга оширишга оид Давлат Дастури” да белгиланган вазифалар доирасида илмий асосланган таклиф ва амалий тавсиялар ишлаб чиқилади.
Анжуман якунида масъул кафедрада иқтидорли талабалар билан илмий-тадқиқот ишларини олиб бориш ва уларни истиқболли илмий мавзулар бўйича илмий-тадқиқот ишларга жалб этиш кўламини янада кенгайтириш ҳамда ишлаб чиқариш корхоналари билан ҳамкорликда мутахассислик фанларини интерактив усулларда ўқитилишини ташкил этиш, кафедраларнинг илмий тўгаракларида доимий равишда соҳаларнинг замонавий тенденциялари бўйича янгиликларини ўзлаштиришга келишиб олинди.
Анжуман ёритилган веб-саҳифа ҳаволаси:

1. https:// https://us06web.zoom.us/j/89456606827?
pwd=xbiRtMskPaHC2gfH7MtauUQ5sWpbgI.1 

2. Идентификатор конференции: 894 5660 6827

3. Код доступа: 0507
РЕСПУБЛИКА ИЛМИЙ-АМАЛИЙ АНЖУМАНИДАН

ФОТОЛАВҲАЛАР
(25.05.2024)

Илмий ишлар ва инновациялар
бўйича проректор

